
Прибор для измерения артериального 
давления и частоты пульса цифровой LD
Руководство по эксплуатации

Вимірювач артеріального тиску та частоти серцевих 
скорочень LD (Digital Blood Pressure Monitor LD)  
Інструкція з експлуатації

LD23, LD23A, LD23L

Kүретамырдың қан қысымы мен тамырдың соғу 
жиілігін өлшеуге арналған сандық LD аспабы
Пайдалану жөніндегі басшылық құжат

ЖАЛПЫ МƏЛІМЕТТЕР
Бұл басшылық құжат пайдаланушыға күретамырдың қан қысымы мен 
тамырдың соғу жиілігін өлшеуге арналған LD сериялы, үлгісі LD23, LD23A, 
LD23L (əрі қарай мəтін бойынша: АСПАП) сандық аспабын қауіпсіз жəне 
тиімді пайдалану жөнінде көмек көрсетуге арналған. Аспап аталған 
басшылық құжатта жазылған ережелерге сəйкес пайдаланылуға тиіс жəне 
осында жазылған мақсаттардан басқа жағдайларда пайдаланылмауы керек. 
Басшылық құжатты толықтай, əсіресе «Дұрыс өлшеу жөніндегі нұсқаулар» 
бөлімін оқып шығып, түсініп алған дұрыс.

ҚОЛДАНУҒА КӨРСЕТІМДЕР
Аспап 15 жастан асқан адамдардың күретамырының ең жоғарғы жəне ең 
төменгі қан қысымын өлшеуге жəне тамыр соғу жиілігін анықтауға арналған. 
Аспап күретамырдың қан қысымы ауытқып тұратын (тұрақсыз) немесе белгілі 
күретамыр гипертензиясы бар адамдарға медициналық бақылауға қосымша 
үй жағдайында пайдалану үшін ұсынылады. Қан қысымы 40-тан 260 мм 
сынап бағанасына дейінгі диапазонда, ал тамырдың соғу жиілігі минутына 
40-тан 160 бүлкілге дейін диапазонда өлшенеді.
ЕСІҢІЗДЕ БОЛСЫН! Бұл аспапты тек төменде көрсетілген көмкермелермен 
ғана пайдалануға рұқсат етіледі:
- Cuff-LDA көмкермесі, көлемі 25-36 см (жинақталымда мен LD23 жəне LD23A);
- Cuff-LDA2 көмкермесі, көлемі 25-36 см (жинақталымда мен LD23L).

ДҰРЫС ӨЛШЕУ ЖӨНІНДЕГІ НҰСҚАУЛАР
Дұрыс өлшеу үшін күретамырдың қан қысымының тіпті өте қысқа уақыт 
аралығында күрт ауытқып кететінін білген дұрыс. Күретамырдың қан қысымының 
деңгейі көптеген факторларға байланысты. Əдетте ол жазда төмен, ал қыс 
кезінде жоғары болады. Күретамырдың қан қысымы атмосфералық қысыммен 
бірге өзгеріп тұрады, сондай-ақ ол денеге түсетін ауырлыққа, көңіл-күйдің 
қозуына, күйзелістерге жəне тамақтану режіміне де тəуелді. Қабылданатын 
дəрі-дəрмектердің, алкоголдік ішімдіктердің жəне темекі тартудың да оған əсері 
үлкен. Көптеген адамдарда қан қысымы көрсеткіші емханада өлшеткен кезде де 
көтеріліп кетуі мүмкін. Сондықтан үй жағдайында өлшенген күретамырдың қан 
қысымының емханада өлшеткен күретамырдың қан қысымынан айырмашылығы 
жиі болып тұрады. Күретамырдың қан қысымы төменгі температураларда 
көтерілетіндіктен, өлшеулерді бөлме температурасында (шамамен 20 °C) 
жүргізіңіз. Егер аспап төмен температурада сақталған болса, оны пайдаланар 
алдында кем дегенде 1 сағат бөлме температурасында ұстаңыз, əйтпесе өлшеу 
нəтижелері қате болуы мүмкін. Денсаулығы дұрыс адамдардың тəулік ішіндегі 
систоликалық (ең жоғарғы) қан қысымы көрсеткішінің айырмашылығы 30-50 
мм сынап бағанасын жəне диастоликалық (ең төменгі) қан қысымы көрсеткіші 
айырмашылығы 10 мм сынап бағанасын құрайды. Күретамырдың қан қысымының 
əртүрлі факторларға тəуелділігі əр адамда əрқалай болады. Сондықтан 
күретамырдың қан қысымы көрсеткіштерінің арнайы күнделігін жүргізген 

дұрыс. ТЕК ДИПЛОМЫ БАР ДƏРІГЕР ҒАНА СІЗДІҢ КҮРЕТАМЫРЫҢЫЗДЫҢ 
ҚАН ҚЫСЫМЫ ӨЗГЕРІСІН КҮНДЕЛІКТЕН АЛЫНҒАН ДЕРЕКТЕР  НЕГІЗІНДЕ 
АНЫҚТАЙ АЛАДЫ.

ӨЛШЕУ КЕЗІНДЕГІ ДЕНЕНІ ҰСТАУ ҚАЛПЫ
1. Күретамырдың қан қысымын өлшеген кезде столдың жанына Сіздің 
қолыңыз оның бетінде жататындай болып отырыңыз. Білегіңіздегі 
көмкерме оралған жердің жүрек тұсы деңгейінде, ал білегіңіздің столда 
бос жатқанына жəне қозғалып кетпейтіндігіне көз жеткізіңіз.

2. Сіз қан қысымын шалқаңыздан жатып та өлшей аласыз. Төбеге қарап, 
тыныштық сақтаңыз жəне өлшеу кезінде қозғалмаңыз. Білегіңіздегі 
көмкерме оралған жердің жүрек тұсы деңгейінде екендігіне міндетті түрде 
көз жеткізіңіз. 

КӨМКЕРМЕНІ ДАЙЫНДАУ
1. Көмкерменің металл шығыршығынан ұстап, шамамен 5 см-дей тартып 
шығарыңыз.
2. Көмкермені түтікшесі алақан жағына қарайтындай етіп сол жақ білегіңізге 
кигізіңіз. Егер сол жақ білектен өлшеу қиындық тудырса, оң білектен өлшеуге 
де болады. Ондай жағдайда көрсеткіштердің 5-10 мм сынап бағанасындай 
айырмашылығы болуы мүмкін екендігін есте ұстаған жөн.
3. Көмкермені білегіңізге оның төменгі жиегі шынтақтың бүгілетін жерінен 2-3 
см-дей жоғары болатындай етіп ораңыз. «ARTERY» жазуы бар белгі қолдың 
күретамырының үстінен келу керек.
4. Көмкермені білекті тым қатты қыспайтындай, жабыса қымтайтындай 
етіп түймелеңіз. Көмкерме тым қысып тұрса да немесе тым бос оралса да 
көрсеткіштер дұрыс болмауы мүмкін.
5. Түймеленген көмкермедегі «INDEX» белгісі “NORMAL” жақты көрсетіп тұруға 
тиіс. Бұл көмкерменің дұрыс таңдап алынғандығын жəне білек жуандығы көлеміне 
дəл келетіндігін көрсетеді. Егер белгі «+<» белгісіне қарай немесе солға таман 
көрсетсе, онда көмкерме тар жəне көрсеткіштер артық болады дегенді білдіреді. 
Ал егер белгі «->» белгісіне қарай немесе оңға таман көрсетсе, онда көмкерме 
кең жəне көрсеткіштер төмен болады дегенді білдіреді.
6. Егер білек толық жəне конус тəріздес болса, көмкермені суретте 
көрсетілгендегідей шиыршықтай ораған дұрыс.
7. Егер Сіз киіміңіздің жеңін түріп алсаңыз жəне сөйтіп, қанның дұрыс жүруіне 
кедергі келтірсеңіз, аспаптың көрсеткіші Сіздің күретамырыңыздың қан қысымына 
сəйкес келмеуі мүмкін.

 КҮТУ, САҚТАУ, ЖӨНДЕУ ЖƏНЕ ӨТЕЛГЕ ШЫҒАРУ

1. Бұл аспапты жоғары ылғалдылықтан, тікелей түсетін күн сəулесінен, 
соққылардан, дірілден сақтау керек. АСПАП СУ ӨТКІЗБЕЙТІН БОЛЫП 
ТАБЫЛМАЙДЫ! 
2. Аспапты жылытқыш аспаптар мен ашық отқа тым жақын жерде 
сақтамаңыз.
3. Егер аспап ұзақ уақыт бойы пайдаланылмайтын болса, ішіндегі қуаттау 
элементтерін бөлек алып қойыңыз. Өйткені, қуаттау элементтерінен сұйық 
ақса, аспапты зақымдайды. ҚУАТТАУ ЭЛЕМЕНТТЕРІН БАЛАЛАРДЫҢ ҚОЛЫ 
ЖЕТПЕЙТІН ЖЕРДЕ САҚТАҢЫЗ!   
4. Аспапты кірлетпей ұстаңыз, оны шаңнан қорғаңыз. Аспапты тазалау үшін 
құрғақ жұмсақ матаны пайдаланыңыз.
5. Аспаптың жəне оның бөлшектерінің сумен, ерітінділермен, спиртпен, бен-
зинмен жанасуына жол бермеңіз.
6. Көмкермені өткір бұйымдардан аулақ ұстаңыз, сондай-ақ көмкермені 
созуға жəне сығуға болмайды.
7. Аспапты қатты соққылардан сақтаңыз жəне оны лақтырмаңыз.
8. Қажет болғанда аспапты тек мамандандырылған ұйымдарда ғана 
жөндетіңіз.
9. Белгіленген қызмет мерзімі  бітерде аспаптың техникалық жағдайын 
тексерту үшін оны ауық-ауық мамандарға (мамандандырылған жөндеу 
ұйымдары) көрсетіп тұру қажет.
10. Өтелге шығарған кезде сол уақытта Сіздің өңірде қолданыста болған 
ережелерді басшылыққа алыңыз. Өндіруші бұл аспапты өтелге шығарудың 
арнайы шарттарын белгілемеген.
11. Көмкерме көп рет санитарлық зарарсыздандыруға төзімді. Көмкерменің 
матамен жабындалған ішкі жағын (тексерілушінің білегіне оралатын) 
сутек асқын тотығының 3%-дық ерітіндісіне шыланған мақта анжымен 
зарарсыздандыруға рұқсат етіледі. Ұзақ пайдаланған кезде көмкерменің 
мата жабынының түссізденуі мүмкін. Көмкермені жууға, сондай-ақ ыстық 
үтікпен зарарсыздандыруға болмайды.

КЕПІЛДЕМЕЛІК МІНДЕТТЕМЕЛЕР
1. Бұл аспапқа сатылған күннен бастап 5 жастың кепілдемелік мерзім 

белгіленген. Көмкерменің кепілдемелік мерзімі сатылған күннен бастап 
12 айды құрайды.

2. Кепілдемелік міндеттемелер аспап тұтынушыға сатылған сəтте 
кепілдемелік талонмен ресімделеді.

3. Кепілдемелік қызмет көрсету ұйымдарының мекенжайлары кепілдемелік 
талонда көрсетілген. 

 Сапасы жөніндегі талаптар мен шағымдар ҚР аумағында қабылданады: 
«Казмедимпорт» ЖШС, Өскемен қ, Карбышев к-сі, 24. т.8 (7232) 76-97-97, e-mail: 
info@kazmedimport.kz,  www.kazmedimport.kz
Компаниясының өнімі Little Doctor International (S) Pte. Ltd., 7500A, Beach Road, 
11-313 The Plaza 199591, Singapore.
Экспорттаушы: Little Doctor International (S) Pte. Ltd.
Дайындаушы: Little Doctor Electronic (Nantong) Co.Ltd., No.8, Tongxing Road 
Economic & Technical Development Area, 226010 Nantong, Jiangsu, P.R.China.

